
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
২৫




রহিল ডুবিয়া—জলধিভবে।

সে শৈল সকল শির্ উচ্চ করি

নাশে এবে সিন্ধুগামিনী তরী।

কে জানে কেমনে প্রেমসাগরে

বিচ্ছেদ পাহাড় পশিল আসি?

কার প্রেমতরী নাশ না করে—

ব্যাধ যেন পাখী পাতিয়া ফাঁশি—

কার প্রেমতরী মগনে না জলে

বিচ্ছেদ পাহাড়—বলে কি ছলে!








৫








হায় লো সখি, কি হবে স্মরিলে

গত সুখ? তারে পাব কি আর?

বাসি ফুলে কি লো সৌরভ মিলে?

ভুলিলে ভাল যা—স্মরণ তার?

মধুরাজে ভেবে নিদাঘ জ্বালা,

কহে মধু, সই, ব্রজের বালা!

